
Útdráttur 

Blóðbankinn á Íslandi sinnir gríðarlega mikilvægu hlutverki.  Hann getur 

ekki boðið þeim sem leggja inn neina vexti, aðra en í formi andlegrar vellíðan 

og greiðslu í formi góðra veitinga.  Þeir sem gefa blóð gera það sjálfviljugir 

og getur birgðastaða því verið sveiflukennd.  Á sama hátt má lýsa þeim sem 

þiggja blóð.  Sjaldnast er það ætlun þeirra að leggjast á sjúkrastofnun og láta 

dæla í sig einhverjum af þeim blóðhlutum sem í boði eru.  Því er notkunin 

afar sveiflukennd líka. 

Á Íslandi koma þær árlegu einingar sem gefnar eru frá rúmlega 7.000 

einstaklingum.  Það eru um3,6% Íslendinga á blóðgjafaraldri.  Gefnar 

einingar eru á 14 þúsund og helst þetta hlutfall í hendur við að karlar gefa 

rúmlega tvisvar sinnum á ári og konur tæplega tvisvar. 

Ekki verður séð að Blóðbankinn eigi eftir að lenda í neinum sérstökum skorti 

á blóði ef horft er til þróunar síðustu ára.  Sveiflur í notkun blóðs hefur 

haldist í hendur við gefið blóð og einnig við mannfjöldaþróun á landinu.   

Blóðbankinn mætti gera átak í því að safna frekari gögnum, gera þau 

miðlægari og láta vinna frekari verkefni í nánustu framtíð.  Slíkt yrði aðeins 

til þess að auka upplýsingaflæði, efla vitund og auðvelda eftirlit með þróun 

blóðgjafar og notkunar.  

Formáli 

Verkefni þetta er unnið fyrir og í samvinnu við Blóðbankann og kom upp í 

mínar hendur fyrir tilstilli kennarans og leiðbeinandans Eðvalds Möller.  Af 

mörgum áhugaverðum verkefnum þá varð þetta fyrir valinu þar sem það 

fjallar í grunninn um framboð og eftirspurn. 

Markmiðið er að sjá hvort aldursgreiningarspá Hagstofu Íslands fyrir árin 

2010-2060, þar sem gert er ráð fyrir talsverðri aukningu þess aldurshóps sem 

mest notar af blóði, skapi Blóðbankanum áhyggjuefni í tengslum við öflun 

blóðs.   

Ég hef notið aðstoðar frá Sveini Guðmundssyni yfirlækni og Ínu  Bjargar 

Hjálmarsdóttur líffræðings við gagnaöflun, bæði hrágagna úr gagnagrunni 

Blóðbankans sem og erlendra greina og rannsóknarniðurstaðna sem tengdust 

verkefninu.  Kann ég þeim miklar þakkir fyrir veitta aðstoð.  Einnig þakka ég 

Eðvaldi kærlega fyrir yfirlestur og rýningu á hrágögnum sem og almenna 

aðstoð við uppbyggingu og ramma verkefnisins. 

Það er von mín að verkefnið nýtist Blóðbankanum með þeim hætti að geta 

séð fyrir hvert stefni og hvort bregðast þurfi sérstaklega við þeirri 

mannfjöldaþróun og aldursgreiningarspá sem Hagstofan hefur gefið út.  Að 

með einföldum hætti, reglulega, verði hægt að viðhalda þeim gögnum sem 

fram koma, uppfæra reglulega og geta þannig fylgst með þróun mála og vera 

þannig betur í stakk búin að grípa til nauðsynlegra ráðstafana með góðum 

fyrirvara. 

Þar sem um lokaverkefni er að ræða þá verð ég að fá að þakka eiginkonu 

minni og börnum fyrir gríðarlega þolinmæði sem þau hafa sýnt mér í gegnum 

skólagönguna í heild sinni. 

Gunnar Smith 

Blóðbankinn 

...við augnveiki var tekið blóð í augnakróknum, á enninu við 

höfuðverk, neftotunni við höfuðþyngslum, innan á skóleistinum við 

kýlum og bólgu í andliti, hjá naflanum til þess að koma lagi á 

innýflin o.s.frv.  Alls mátti taka blóð á 53 stöðum, og átti sinn 

blóðtökustaðurinn við hvern kvilla.(Jónasson, 1961) 

Og ekki voru aðferðirnar sem notaðar voru til blóðtöku á Íslandi fram til 

1870 eða þar um bil, neitt sérstaklega huggulegar heldur.  Það er ekki fyrr en 

um 1880 sem að fastir læknar voru komnir í hverja sýslu á landinu og fjara 

tók undan þeim misgóðu mönnum sem stundað höfðu blóðtökur við ýmis 

tækifæri og af ýmsum ástæðum.(Jónasson, 1961) 

Árið 1900 urðu ákveðin þáttaskil í sögu blóðsins þegar austurríski læknirinn 

Karl Landsteiner uppgötvaði ABO blóðflokkakerfið.  Þessi uppgötvun 

varðaði leiðina að stórstígum framförum í skurðlækningum þar sem hægt var 

að komast hjá því að gefa sjúklingum rangan blóðflokk sem ekki kunni góðri 

lukku að stýra.  Á árum síðari heimsstyrjaldarinnar voru síðan stigin enn 

stærri skref í rannsóknum á blóði og blóðflokkunum og í dag eru um 400 

undirflokkar þekktir.(Blóðbankinn a, e.d.) 

Skipulögð blóðbankastarfsemi á Íslandi hófst í nóvember árið 1953 á 

Landspítalanum.  Tæpum tuttugu árum áður höfðu Roverskátar 

Væringjafélagsins í Reykjavík fylgt í fótspor danskra kollega sinna og komið 

á fót blóðgjafasveitum sem voru til taks ef sjúkrahús landsins þyrftu á blóði 

að halda fyrir særða og sjúka.  Þessi félagsskapur þróaðist og starfsemin jókst 

uns ákveðið var að stofna Blóðgjafasveitina árið 1940.  Ekki varð aftur snúið 

og að endingu var ákveðið að færa þessa göfugu starfsemi undir hatt 

Landspítalans og Blóðbankinn var stofnaður árið 1953 eins og fyrr 

segir.(Blóðbankinn b, e.d.). 

Starfsemi Blóðbankans efldist með ári hverju og einnig með hverri þeirri 

þróun sem átti sér stað erlendis í bæði vinnslu blóðhluta sem og nýjum 

tækjum og tólum.  Þar á meðal voru plastpokarnir sem leystu af hólmi 

glerflöskur sem umbúðir fyrir varðveiðslu blóðs.  Þessir pokar komu til 

sögunnar árið 1950 í Bandaríkjunum en Blóðbankinn hóf notkun þeirra 

nokkru seinna eða árið 1968.  Fyrsta tölvukerfi Blóðbankans var tekið í 

notkun árið 1985 og ári síðar hófust hjartaskurðlækningar á Landspítalanum.  

Slíkar aðgerðir settu Blóðbankann og blóðgjafa á tærnar þar sem þær voru og 

eru þurftafrekar á blóð.  Hægt en örugglega hefur síðan bæst við flóra annarra 

aðgerða eftir því sem tækninni fleytir fram, liðskiptaaðgerðir (mjaðmir og 

hné) og krabbameinsmeðferða sem gera enn meiri kröfur til 

Blóðbankans.(Jensson, e.d.) 

Blóðbankinn flutti sig síðan um set árið 2007 í nýtt og stærra húsnæði að 

Snorrabraut og varð sá flutningur síst til að draga úr því gríðarlega mikilvæga 

hlutverki sem bankinn gegnir í daglegu amstri landans.  Þar vinna í dag um 

50 manns í sex starfseiningum; 

o Blóðsöfnun 

o Gæðatrygging 

o Framleiðsla blóðhluta 

o Þjónusturannsóknir 

o Rannsóknir og nýsköpun 

o Gæði og rekstur 

Blóðbankinn heyrir undir Landspítala-háskólasjúkrahús og forstjóra þess en 

er fjárhagslega aðskilinn frá rekstri LSH.  Yfirlæknir Blóðbankans er Sveinn 

Guðmundsson.(Blóðbankinn, e.d.) 

 

Á Mynd 1 má sjá tímalínu yfir nokkra atburði í blóðsögunni.  

Mynd 1. Tímalína yfir nokkra atburði blóðsögunnar  

Inngangur 

Plánetan jörð glímir við ýmis vandamál á okkar dögum og flest þeirra eru af 

mannavöldum.  Eitt af þessum vandamálum er fjölgun mannkynsins.  Segja 

má að þetta vandamál sé undirrót margra annarra sem þjóðir heims þurfa að 

takast á við og má þar nefna baráttu um landsvæði, öflun vatns, fæðu og 

skjóls. 

Í dag búa um 6,9 milljarðar manna á jörðinni og er áætlað að sú tala verði 

komin í rúma 9,2 milljarða árið 2050 (U.S. Census Bureau, International 

Data Base, 2011).  Eins og sést á Mynd 2 hefur jarðarbúum fjölgað um 270% 

frá árinu 1950 til dagsins í dag og áætluð fjölgun til ársins 2050 er um 134%.   

 

Mynd 2.Mannfjöldi heimsins og Íslands 1950-2010 og spá til 2050 

Til glöggvunar er sama tímabil fyrir Ísland haft með og eins og sést gefur 

lega línanna það til kynna að svipuð aðferðafræði sé notuð við útreikninga 

spálíkana hér heima og erlendis. 

Spár benda til þess að talsvert sé að draga úr aukningunni en að hún verði 

engu að síður umtalsverð.  Í Töflu 1 sést hvernig samsetning fæðinga og 

andláta mynda þá aukningu sem heimurinn býr við í dag.  Blanda af 

hagfræði- og læknisfræðilegum ástæðum veldur því að jarðarbúar lifa lengur, 

verða eldri og færri deyja við fæðingu eða á sínum fyrstu árum. 

Tímaeining Fæðingar Andlát Náttúruleg aukning 

Ár      132.697.074           56.260.324                    76.436.750      

Mánuður         11.058.090              4.688.360                       6.369.729      

Dagur               363.554                 154.138                          209.416      

Klukkustund                 15.148                      6.422                               8.726      

Mínúta                       252                          107                                   145      

Sekúnda                        4,2                           1,8                                    2,4      
Tafla 1.Fæðingar og andlát í heiminum 2011 

 

Án þess að fara djúpt ofan í öll þau mál, vandamál eður ei, sem fjölgun 

mannkyns hefur í för með sér þá er ein birtingarmynd þessarar fjölgunar 

tengd framboði og eftirspurn á blóði. 

Víða um heim eru sérfræðingar farnir að gera sér grein fyrir því að þegar 

bornar eru saman tölur um fjölgun íbúa og fjölgun þeirra sem þiggja blóð við 

fjölda blóðgjafa að þá bendir sá samanburður til þess að vandamál sé í 

uppsiglingu. 

Við berum okkur gjarnan saman við frændþjóðir okkar í Skandinavíu og í 

rannsókn sem gerð var á tíðni blóðgjafa í Danmörku og Svíþjóð kom í ljós að 

tæplega 72 einstaklingar af hverjum 1000 höfðu þegið blóð í Danmörku en 

um 61 af hverjum 1000 í Svíþjóð (Mads Kamper-Jörgensen et al, 2009).  

Meirihluti blóðþega í báðum löndum voru konur en meira magn af blóði var 

gefið hverjum karlmanni.  Gögnin sýndu einnig að þegar komið var hátt á 

áttræðisaldurinn höfðu um 1 af hverjum 5 íbúum fengið blóð.  Annað atriði 

sem vert þykir að minnast á tengdist muninum á Danmörku og Svíðþjóð hvað 

notkunina varðaði.  Danmörk hafði verið skráð með eina mestu 

blóðnotkunina í Evrópu og um 30% munur var á notkun í Danmörku og 

Svíþjóð.  Á þetta bentu rannsakendurnir og lögðu til að frekari rannsóknir 

yrðu gerðar á þessum mun milli landa hvað blóðnotkun varðaði.  Með slíkri 

rannsókn væri mögulegt að finna leiðir til að draga úr blóðnotkun eða nýta 

betur það blóð sem safnast í blóðbanka.   

Frá árinu 2002 hefur finnski blóðbankinn (Finnish Red Cross Blood Service) 

safnað saman í gagnagrunn upplýsingum um alla blóðþega og blóðnotkun í 

Finnlandi. Síðustu árin hafa svo sérfræðingar þar í landi greint reglulega þau 

gögn sem safnast hafa saman og komið hafa í ljós merki þess að í óefni stefni 

með áframhaldandi lengingu lífaldurs íbúa.  Í einni rannsókn (Akif Ali et al, 

2009)voru tekin saman gögn yfir alla hugsanlega blóðþega í Finnlandi og 

notkun þeirra á rauðum blóðkornum borin saman við sambærileg þýði í 

öðrum löndum.  Niðurstöður sýndu marktæka aukningu á blóðkornanotkun 

með auknum aldri blóðþeganna.  Þessi aukning hófst við fimmtugsaldurinn 

og þeir sem voru 70-80 ára notuðu átta sinnum meira magn blóðkorna en 20-

40 ára.  Sú ályktun sem rannsakendur drógu af þessari rannsókn var sú að ef 

núverandi aðgerðir blóðsöfnunar og nýting duga ekki til þurfi jafnvel að 

koma til róttækari aðgerðir eins og að flytja inn blóð frá öðrum löndum eða 

leyfa þeim hópum fólks sem ekki hefur mátt gefa hingað til að gefa blóð. 

Önnur rannsókn (M. Alba Bosch et al., 2011) sem gerð var í Katalónínu á 

Spáni rannsakaði svipuð gögn og í finnsku rannsókninni.  Þar komust 

rannsakendur að því að yfir helmingur gefinna blóðkornaeininga fór í 

sjúklinga 70 ára og eldri og að þróunin er svipuð og í Finnlandi, eldri íbúum 

er að fjölga og þeir nota meira blóð en yngri íbúar. 

Á Íslandi hefur mannfjöldinn aukist 5,5 falt frá árinu 1841 til dagsins í dag, 

sjá Mynd 3. 

 

Mynd 3.Fjöldi íslendinga 1841-2011 

 

0

50

100

150

200

250

300

350

400

450

500

1
8

4
1

1
8

5
1

1
8

6
1

1
8

7
1

1
8

8
1

1
8

9
1

1
9

0
1

1
9

1
1

1
9

2
1

1
9

3
1

1
9

4
1

1
9

5
1

1
9

6
1

1
9

7
1

1
9

8
1

1
9

9
1

2
0

0
1

2
0

1
1

2
0

2
1

2
0

3
1

2
0

4
1

2
0

5
1

2
0

6
0

Þ
ú

su
n

d
ir Fjöldi íslendinga 1841-2060



11 

 

Hagstofan fór nýlega að gefa út mismunandi spár, lágspá, miðspá og háspá 

þar sem talsverð óvissa ríkir um framtíðarþróun einstakra mannfjöldabreyta.  

Þessi óvissa til lengri tíma litið er að nokkru leyti bundin við yngri 

aldurshópana sem ekki eru fæddir við upphaf spáreikningsins.  Einnig er 

nokkur óvissa, þó hún sé ekki eins mikil, tengd eldri aldurshópunum.  Mest 

óvissa ríkir hinsvegar hjá þeim sem tengjast búferlaflutningum til og frá 

landinum.  Slíkir búferlaflutningar tengjast oft sterklega efnahagsástandinu, 

bæði á Íslandi og í þeim löndum sem verið er að flytja til og frá.  Til þessa 

hefur þó meirihluti brottfluttra verið ungt fólk á leið í nám erlendis.  Á vef 

Hagstofunnar segir að þegar framreikningar fyrir árið 2007 eru skoðaðir komi 

í ljós að skekkjan í útreikningum sé orðin að meðaltali 1,2% eftir 5 ár, tæp 

3% eftir 10 ár og allt að 9% eftir 20 ár. (Hagstofa Íslands, 2011).  Þessa 

skekkju má hafa í huga þegar spá á um framtíðarblóðnotkun og þörf 

Blóðbankans. 

Skipting milli aldurshópa sýnir grunninn að því sem Blóðbankinn og 

heilbrigðiskerfið þurfa að fylgjast vel með, sé eitthvert mark takandi á 

mannfjöldaspá Hagstofu Íslands.   

Með hliðsjón af þessum spám þykir rétt að sýna núverandi aldurspýramída 

fyrir Íslendinga sem og lág-, mið- og háspá Hagstofunnar en í öllum 

samanburði og útreikningum hér eftir verður notast við miðspána.  Sjá 

Myndir 4, 5, 6 og 7. 

Mynd 4.  Íslendingar 2010   

      

 

 

 

 

 

 

 

 

 

Mynd 5.  Íslendingar 2060 meðalspá 

 

 

 

 

 

 

 

 

 

 

 

Mynd 6.  Íslendingar 2060 lágspá 

 

 

 

 

 

 

 

 

 

Mynd 7.  Íslendingar 2060 háspá

Eins og áður hefur komið fram er gert ráð fyrir talsverðri aukningu á meðal 

eldri Íslendinga, yfir 50 ára, og sá hópur notar hvað mest af blóðhlutum í dag.  

Það er því verðugt rannsóknarefni að reyna að spá fyrir um hvert stefni í 

blóðhlutanotkun og finna leiðir til að mæta þeirri þörf sem nágrannalönd 

okkar segja að stefni í. 

Blóðbankinn hefur ákveðið að á þessu ári, 2011, verði lögð sérstök áhersla á 

tölfræði og greiningu gagna sem nýst geta til að spá fyrir um þörf og notkun 

blóðhluta ásamt hverjum þeim upplýsingum öðrum sem nohæf eru í þeirri 

vinnu sem framundan er.  Þetta verkefni er aðeins brot af því sem skoða þarf í 

gögnum Blóðbankans og vonandi gefst bankanum tækifæri til að sinna fleiri 

verkefnum, hvort sem þau verða unnin í samvinnu við háskóla landsins eður 

ei. 

Aðferð 

Verkefni þetta er ekki byggt á svörum úr skoðanakönnunum eða framlögðum 

spurningalistum.  Gögnin sem stuðst er við til greininga eru komin frá 

gagnagrunni Blóðbankans og Hagstofu Íslands ásamt niðurstöðum úr 

erlendum rannsóknum sem fengnar voru frá Blóðbankanum og af vefnum. 

Þátttakendur 

Upplýsingarnar úr gagnagrunnum Blóðbankans eru að sjálfsögðu 

órekjanlegar með öllu en skiptast aðallega í tvennt: Blóðþega og Blóðgjafa.  

Mannfjöldaupplýsingar eru fengnar af vef Hagstofu Íslands. 

Aldursbilið fyrir blóðþegana er frá nýfæddum til 109 ára einstaklinga á 

meðan blóðgjafahópurinn er skilgreindur frá 18 ára aldri til 65 ára aldurs.  

Efri aldursmörk eru opinberlega 60 ár en virkir blóðgjafar mega gefa til 65 

ára aldurs.  Árið 2010 var fjöldi blóðgjafarhópsins 201.418 á meðan 

blóðgjafarnir voru 7435 talsins.  Það ber þó að taka fram að á meðal þessara 

rúmlega 200 þúsund einstaklinga eru hópar og einstaklingar sem ekki mega 

gefa blóð af ýmsum ástæðum.  Ekki er haldið sérstaklega utan um þá sem 

koma í blóðbankann, vilja gefa en er hafnað af einhverjum ástæðum. Talið er 

að þetta séu um 2000 manns á ári. 

Kynjaskipting þjóðarinnar 2010 var mjög jöfn, 50,35% voru karlar og 

49,65% konur.  Í blóðgjafaraldurshópnum var skipting álíka og hjá þjóðinni 

allri eða 50,93% karlar á móti 49,07% konur. (Hagstofa Íslands, 2011) 

Í hópi blóðþega voru karlar 52,79%, konur 47,12% og 0,09% voru óskráð 

tilfelli.  Þessi óskráðu tilfelli eru þær einingar sem seldar eru til annarra 

stofnana en LSH (Hjálmarsdóttir, 2011).Þeir sem síðan gáfu blóð á aldrinum 

18-65 ára skiptust í 73,21% karlar á móti 26,79% konur. (Blóðbankinn, 2011) 

 



15 

 

Framkvæmd 

Unnið er með öll talnagögn í Excel, bæði greiningar og myndir sem notaðar 

eru í verkefninu.  Við útreikninga á árlegum vexti mannfjölda var notuð 

jafnan: 

r(t) = ln [ P(t+1) / P(t) ]  

 

þar sem: 

 

t = ár 

r(t) = vöxtur frá ári t til árs t+1 

P(t) = Mannfjöldi ársins t 

ln = Náttúrulegur logarithmi 

(U.S. Census Bureau, International Data Base, 2011) 

Stutt er síðan Blóðbankinn átti þess kost að taka út gögn úr gagnagrunni 

sínum og flytja yfir í Excel.  Enn er verið að vinna í að auðvelda aðgengi að 

gagnagrunninum þar sem slíkt er talið nauðsynlegt ef auka á flæði 

tölfræðiupplýsinga, hvort sem er innan eða utan Blóðbankans. 

Niðurstöður 

Við greiningu á gögnum er aðallega horft til blóðþega og blóðgjafa.  Einnig 

er almennt þýði Íslendinga skoðað í samanburði við hina hópana tvo. 

Blóðþegar 

Þeir sem taka út úr Blóðbankanum eru allir landsmenn, frá fæðingaraldri til 

rúmlega 100 ára aldurs, enginn er undanskilinn í þessum hópi.  Ef þú þarft á 

blóði að halda þá færðu blóð.  Eina sem þú þarft að hafa áhyggjur af er að 

það sé næg innstæða og það er hlutverk Blóðbankans að svo sé. 

Á Mynd 8 má sjá aldurskiptingu blóðþega fyrir árin 2005-2010.  Þar sést 

glögglega að mikill meirihluti, tæp 85%, blóðþega er yfir fimmtugt. 

 

Mynd 8. Þegið blóð á Íslandi 2005-2010 

 

Það sem er eftirtektarvert er að það er almennt ekki stöðug aukning í hópi 

teningnum á Íslandi og í öðrum löndum þar sem blóðþegum fjölgar jafnt og 

þétt. 

 

Mynd 9.  Fjöldi notaðra eininga og fjöldi íslendinga 

 

Þessar tölur þarf þó að skoða í nánara samhengi við þær breytur sem snerta 

blóðþegana.  Eins og sést á Mynd 9 er borinn saman blóðþegahópurinn og 

fjöldi íslendinga árin 2005-2010.  Þar haldast í hendur fækkun blóðþega árin 

2009 og 2010 við fækkun Íslendinga í heild sinni.  Ástæðurnar að baki 

þessari fækkun geta verið nokkrar.  Efnahagsástand getur ýtt undir 

brottflutning íbúa af landinu sem og samdráttur í heilbrigðismálum sem 

myndi leiða af sér fækkun deilda, sjúkrarúma og aðgerða þar sem blóðs er 

þörf.  Þá er sá möguleiki í stöðunni að heilsa sé betri, ekki sé nauðsynlegt að 

framkvæma jafn margar blóðfrekar aðgerðir og áður. 

Það má taka það fram að í gögnunum er ekki haldið sérstaklega utanum þær 

einingar sem seldar eru frá Blóðbankanum, þ.e. þær einingar eru ekki skráðar 

á sérstaka sjúklinga, aldur eða kyn.  Neðangreind Mynd 10 sýnir þessar 

óþekktu einingar sem voru 2% árin 2007-2009 og 1,5% árið 2010. 

Mynd 10. Óþekktar einingar 

 

Þá kemur aðeins nánar að aldursskiptingu blóðþega á Íslandi.  Þar, eins og 

víða í nágrannalöndum, er yfirgnæfandi meirihluti notaðs blóðs í hópi 50 ára 

og eldri.  Þar liggja um 85% af öllu notuðu blóði þegar litið er til áranna 

2005-2010.  Með því að taka meðaltal þessara ára, heimfæra notkunina sem 

hlutfall af heildarfjölda Íslendinga, sem falla undir skilgreininguna 

„blóðþegar“, er niðurstaðan notuð til að áætla blóðnotkun fyrir árin 2020-

2060.  Notkunina 2005-2010 og áætlun fyrir árin 2020-2060 má sjá á Mynd 

11.  Þar sést greinilega hvernig notkunin skiptist á milli þessara aldurshópa, 

50 ára, yngri og eldri. 

 

Mynd 11.  Þegið blóð yngri og eldri en 50 ára 

Og þegar horft er til kynjaskiptingar þá hafa konur þegið um 48% af blóði á 

móti 52% karla.  Mynd 12 sýnir kynjaskiptinguna á notuðu blóði fyrir árin 

2007-2010.  Gögnin fyrir árið 2007 voru ónákvæm að því leyti að hlutföll 

karla, kvenna og óþekktra voru 33%, 34% og 33%.  Þetta ár er því leiðrétt 

með því að notast við meðaltöl áranna 2008-2010 og leyft að fljóta með en 

óþekktum er sleppt þar sem þeir eru aðeins 0,02% - 0,2% af heildarnotkun. 

 

Mynd 12. Kynjaskipting blóðþega 2007-2010 

 

Ekki kemur fram hversu margir einstaklingar eru á bakvið þessa notkun og 

eru það upplýsingar sem klárlega mætti hafa í hendi.  En eins og í rannsókn 

Blóðgjafar 

Eins og komið hefur fram eru blóðgjafar á aldrinum 18 ára til 60 ára.  Þeir 

sem eru virkir blóðgjafar mega gefa áfram til 65 ára aldurs ef heilsan leyfir.  

Þó kemur fram í gögnum Blóðbankans að 65 einstaklingar á aldrinum 66-70 

0

2000

4000

6000

8000

10000

12000

14000

2007 2008 2009 2010

F
jö

ld
i 

ei
n

in
g

a

Konur

Karlar



20 

 

fengu að gefa blóð á árunum 2007-2010.  Þar spilar inn í góð heilsa sem gerir 

þessum einstaklingum kleift að gefa áfram enda viljinn klárlega fyrir hendi. 

Mynd 13 sýnir gefnar einingar eftir aldurshópum árin 2007-2010. 

 

Mynd 13. Gefna einingar 2007-2010 

Þó svo að línuritið gefi til kynna ákveðinn mun á milli aldurshópa þá er hann 

lítill hlutfallslega á milli ára og aldurshópa, eins og Tafla 2 sýnir: 

  Aldur 2007 2008 2009 2010   

 
18-25 ára 17,3% 16,6% 16,1% 17,2% 

 
 

26-33 ára 17,2% 16,8% 16,8% 16,8% 

 
 

34-41 árs 18,4% 18,8% 17,4% 17,5% 

 

 
42-49 ára 22,7% 22,1% 22,1% 20,7% 

 
 

50-57 ára 16,2% 16,8% 18,6% 18,5% 

   58-70 ára 8,2% 8,9% 9,0% 9,3%   

 
Samtals 100,0% 100,0% 100,0% 100,0% 

  

Tafla 2. Hlutfallsleg skipting blóðgjafa árin 2007-2010 

En það sem skiptir þó mestu máli er að heildarfjöldi blóðgjafa hefur farið 

minnkandi frá árinu 2007.  Fækkunin á milli áranna 2007 og 2008 voru um 

3% og svipuð fækkun var á milli áranna 2008 og 2009.  Á milli 2009 og 2010 

Ekki voru handhæg gögn yfir kynjaskiptingu blóðgjafanna utan ársins 2010.  

Tekið skal fram að mismunur var á heildarfjölda gefinna eininga frá fyrri 

tölum sem teknar voru út úr gagnagrunninum til þeirra síðari, sem nam 1.068 

einingum en fjöldi einstaklinga sem gaf var sá sami.  Notast var við síðari 

tölurnar þar sem þær voru teknar út úr gagnagrunninum á sama tíma og 

tölurnar fyrir árin 2007-2009. 

Á Mynd 14 sést hvernig árið 2010 skiptist milli karl- og kvenkyns blóðgjafa 

og sjást bæði gefnar einingar og fjöldi einstaklinga sem gaf. 

 

Mynd 14. Kynjaskipting blóðgjafa 2010 

Þegar horft er til fjölda þeirra sem eru á blóðgjafaraldri, 18-65 ára, þá gáfu 

5,3% karla og 2% kvenna eða 3,7% af heildinni.  Þetta er svipað hlutfall og í 

Bretlandi, þar sem það er um 4% en þar er blóðgjafaraldurinn frá 17 ára, ekki 

18 ára eins og á Íslandi (NHS Blood and Transplant, 2011).  Í Ástralíu er 

hlutfall þeirra sem gefa versus þeirra sem gætu gefið rúm 3% (Australian Red 

Cross Blood Service, 2010) og í Danmörku eru skráðir blóðgjafar um 7% af 

þjóðinni í heild sinni.  Þar eru opinberu aldursmörkin önnur eða 17-67 

ára(The blood donor associations in Denmark)og því munar þar þremur árum 

á Íslandi. 

En til glöggvunar á þróun fjölda blóðgjafa og gefinna eininga þá koma hér 

fjórar myndir, 15-18, sem sýna árin 2007 til 2010 hvert fyrir sig. 

 

Mynd 15.  Blóðgjafar og einingar 2007 

 

Mynd 16.  Blóðgjafar og einingar 2008 

 

Mynd 17.  Blóðgjafar og einingar 2009 

 

Mynd 18.  Blóðgjafar og einingar 2010 

Það mætti halda að þessar myndir séu copy/paste en svo er ekki.  Þarna má 

þó sjá ákveðna bylgjumyndun.  Ef skoðaður er 38 ára hópurinn árið 2007 þá 

sést hvernig hann heldur sér sem 40 ára hópur ári síðar, 41 árs hópur 2009 og 

42 ára 2010.  Eins er farið með 19 ára hópinn árið 2007, hann heldur sér mjög 

vel til ársins 2010.  Þarna má klárlega sjá „góða“ árganga og spurning hvort 

hægt sé að greina einhverjar breytur sem eru öðruvísi í þessum góðu 

árgöngum frekar en öðrum.  Það verður ekki gert í þessu verkefni og bíður 

betri tíma. 

 

Blóðþegar og blóðgjafar 

Ef horft er á þessa tvo hópa saman kemur í ljós að framboð og eftirspurn 

helst nokkurn veginn í hendur.  Á Mynd 19 sést fjöldi eininga af gefnu og 

þegnum blóði.  Ekki voru handhæg gögn yfir blóðgjafa fyrir árin 2005 og 

2006. 

 

Mynd 19.  Þegnar og gefnar einingar af blóði 2005-2010 

Hlutfallið á milli hópanna helst nokkuð stöðugt á milli þessara ára 2007-2010 

eða 1,18 – 1,14 – 1,16 og 1,18.  Erfitt er að gera áreiðanlega spá með svo fá 

ár til samanburðar en það er ekkert sem gefur til kynna að þetta hlutfall sé að 

breytast á róttækan hátt í aðra hvora áttina. 

Umræða 

Í þeim gögnum sem skoðuð hafa verið yfir íslenska blóðþega og blóðgjafa er 

fátt sem hringir viðvörunarbjöllum.  Svarið við spurningunni „Hefur fjölgun í 

hópi eldra fólks áhrif á framboð og eftirspurn blóðs?“ er kannski ekki eins 

augljóst og vonast hafði verið til.  Blóðþegum er ekki fjölga umfram 

blóðgjafa, hvort sem horft er til fjölda einstaklinga eða blóðeininga.  Í raun þá 

haldast þessir hópar nokkuð vel í hendur og samsvara sér einnig við sveiflur í 

fjölgun/fækkun íbúa landsins. 

Vissulega mælist fækkun á milli ára í gefnum einingum, sem mætti líta á sem 

áhyggjumerki, en á sama tíma er einnig fækkun í notuðum einingum. 

Erlendis merkja menn fjölgun í hópi eldri aldurshópa sem þiggja blóð og 

einnig því magni sem notað er.  Horft er til þess að ef ekki tekst að viðhalda 

og fjölga blóðgjöfum í samræmi við þessa aukningu að þá stefni í að grípa 

þurfi til ýmissa aðgerða annarra en notast er við í dag.  Þar á meðal 

innflutning á blóði og að opnað yrði fyrir einhverja þá þröskulda sem settir 

hafa verið af ýmsum ástæðum og er ætlað að hindra einstaklinga og hópa frá 

því að geta gefið blóð. 

Erfitt gæti reynst að leyfa þessum hópum að gefa blóð þar sem að ástæður 

fyrir höfnun eru í flestum tilvikum læknisfræðilegs eðlis, þ.e. þekkt áhætta er 

til staðar að blóð gæti verið smitað af ýmsum sjúkdómum og veirum.  

Reglulega þarf Blóðbankinn að réttlæta þessi höft sem sett eru á blóðgjafa, nú 

síðast í apríl á þessu ári þegar samkynhneigður piltur kærði Landspítalann 

fyrir að neita að þiggja blóðið hans (gar@frettabladid.is, 2011).  Alls eru um 

2.000 manns sem vísa þarf frá á hverju ári af einhverjum ástæðum 

(gar@frettabladid.is, Fórnalömb nauðgana gefi öðrum ekki blóð, 2011).  

Þarna er vitnað í viðtal sem tekið var við Svein Guðmundsson, yfirlækni 

Blóðbankans 16.apríl á þessu ári.  Þessar ástæður geta verið tímabundnar og 

þá þessar helstar: 

 Tímabundinn heilsubrestur 

 Tímabundin lyfjagjöf 

 Ferðalög erlendis (ferðalög á áhættusvæði) 

 Bólusetningar 

 Aðgerðir 

Þær ástæður sem koma hins vegar alfarið í veg fyrir að einstaklingur getur 

gefið blóð eru m.a.: 

 Smitandi heilahrörnunarsjúkdómur í ættinni (t.d. Creutzfeldt-Jakob) 

 Einstaklingur smitaður af lifrarbólgu- eða alnæmisveiru 

 Karlmaður sem hefur haft samfarir við sama kyn 

 Sá einstaklingur sem stundað hefur vændi 

 Sá einstaklingur sem hefur sprautað sig með fíkniefnum, vefaukandi 

sterum, hormónum eða öðrum lyfjum án fyrirmæla læknis 

Ekki verður séð, svo augljóst megi virðast, að fjölgun íslenskra blóðgjafa 

gæti komið úr þessum hópum.  Frekar þyrfti að horfa til þess að lækka yngri 

aldursmörkin úr 18 ára í 17 ára og / eða hækka efri aldursmörkin úr 60(65) 

ára í 67 - 76 ára líkt og aldursmörkin eru í Bandaríkjunum (American 

National Red Cross, 2011).Einnig væri hægt að horfa til tækniframfara á 

ýmsum sviðum en bæði hefur verið framleitt gerviblóð og eins hafa nýjar 

aðferðir og tæki á skurðstofum valdið því að minna þarf af blóði en áður í 

blóðfrekar aðgerðir. 

Stöku sinnum koma upp umræður hvort ekki ætti að greiða fyrir blóðgjöfina.  

„Donating Plasma for Money“ og „Plasma Donation: How to sell your blood 

for $260 a month“ eru fyrirsagnir sem fengnar voru af netinu.  Þarna er um að 

ræða greinar eða upplýsingasíður fyrir þá sem gætu hugsað sér að þiggja 

greiðslu gegn blóðgjöf (blóðvökva).  En í einni áhugaverðri grein á 

vefsvæðinu FREAKONOMICS var sagt frá þriðju, árlegri blóðsöfnun 

blóðbankans í New York, Bandaríkjunum.  Tvö árin á undan hafði 

blóðgjöfum verið boðið „skammtur fyrir skammt“ þ.e. fyrir hverja blóðgjöf 

fékk blóðgjafinn inneignarnótu fyrir ísboxi.  Þetta þriðja ár átti að breyta 

þessu hvatningakerfi með því að gefa þeim fyrstu 200 sem gáfu blóð 

dagpassa í líkamsræktarstöð, þar sem hver passi var að verðmæti $35.  En 

snuðra hljóp á þráðinn þegar bent var á að reglugerðir bönnuðu hverskonar 

greiðslur fyrir blóðgjafir.  Í það minnsta mátti ekki kalla þær greiðslur heldur 

varð að kalla þær frekar „viðurkenningu“ og máttu ekki vera hærri en $25.  

Þetta leystist síðan með þeim hætti að dagpassarnir voru áfram í boði en 

aðeins fyrir þá fyrstu 200 sem mættu á atburðinn og „skráðu“ sig sem 

framtíðarblóðgjafa.  

Í þessari grein er líka sagt frá greiðslum fyrir blóðgjafir í Kína.  Þar eru 

greiddir sem nemur $12 fyrir hverja blóðgjöf.  Einkaaðilum er einnig heimilt 

að bæta við þá upphæð að vild.  Sagt er frá einu dæmi þar sem fyrirtæki sem 

býður upp á fjárhættuspil á vefnum hafði bannað 120.000 manns, sem höfðu 

haft rangt við í spilum, að spila á vefsvæðinu nema þeir gæfu blóð.  Að sama 

skapi var öðrum viðskiptavinum síðunnar boðið að fá fría leiki ef þeir gæfu 

einnig.  Talsverður fjöldi tók sig til og gaf blóð í kjölfarið.  En niðurlag 

þessarar greinar var samt á dapurlegum nótum.  Ekki var mælt sérstaklega 

með þessum frjálslegu reglum í Kína þar sem að á tíunda áratug síðustu aldar 

urðu slakar reglur og verklag til þess að um 250.000 blóðgjafar smituðust af 

HIV veirunni (Lafsky, 2007). 

Ekki er þó komið að þeim tímapunkti á Íslandi að greiða þurfi fyrir 

blóðgjöfina og ekkert endilega líklegt að til þess komi nokkurn tímann.  Í 

flestum löndum í kringum okkur er blóðgjöf enn af fúsum og frjálsum vilja 

og af þeim blóðgjöfum sem höfundur þessa verkefnis umgengst, er enginn 

sem hugsar til þess að fá greitt fyrir sitt framlag.  Viðkvæðið er ávallt það 

sama, vellíðan í sál og líkama situr eftir og veitingarnar í bankanum svíkja 

aldrei. 

Eins og áður hefur verið minnst á þá hefur Blóðbankinn hug á að sinna 

upplýsingagjöf og úrvinnslu gagna á árinu 2011.  Þetta verkefni hefur tekið 

saman helstu tölur og upplýsingar sem snúa að ytri breytum eins og 

mannfjölda, einstaklingum, heildareiningafjölda o.s.frv.  Önnur verkefni þarf 

klárlega að vinna og sinna í framhaldinu með reglulegum hætti.  Á ferð 

höfundar um lestur heimilda urðu á vegi hans ýmsar greinar og rannsóknir 

sem tilvalið væri fyrir Blóðbankann að skoða nánar.  Eftirfarandi upptalning 

eru hugarflugspunktar höfundar, sem ólærðs leikmanns, á verkefnum sem 

hann telur að vert væri fyrir Blóðbankann að vinna eða láta vinna fyrir sig: 

 Ársskýrsla Blóðbankans. 

Þetta verkefni gæti verið tvíþætt.  Annars vegar fjárhagslegt og hins 

vegar tölfræðilegt.  Upplýsingar í tölfræðihluta slíkrar skýrslu tækju á: 

o Fjölda og aldri einstaklinga (gefenda og þiggjenda) 

o Fjölda eininga (safnaðra og notaðra) 

o Skiptingu safnaðs blóðs í blóðhluta 

o Nýtingu blóðhluta (í hvað eru þeir notaðir, hvað fer til spillis og 

hvers vegna) 

 

 Blóðhlutanotkun 

Hér væri farið dýpra ofan í notkun á því blóði sem safnað er.  Hvert 

fer það?  Hvernig eru blóðflokkarnir að nýtast?  Erlendis er þessum 

upplýsingum haldið til haga þar sem þær sýna nákvæmlega hversu 

mikill hluti fer í ákveðnar tegundir aðgerða, á hvers konar 

sjúkrastofnunum, hvað fer mikið til spillis af ýmsum ástæðum og við 

hvaða aðstæður.  Allar þessar upplýsingar, saman komnar á einum 

stað, væri hægt að nýta til að bera kennsl á mögulega sóun eða betri 

nýtingu. 

 

 Gagnarannsókn 

Ef horft er til landa eins og Bretlands og svæða eins og Katalóníu á 

Spáni þá hefur þar tekist að koma upp einum gagnagrunni fyrir allt 

svæðið.  Í þessum gagnagrunni vinna blóðbankar og nær allar 

sjúkrastofnanir á svæðinu og skrá allt það sem snertir blóðið.  Hvaðan 

það kemur, hvert það fer, aldur, geymslutíma, í hvað það er notað, 

hvað fer mikið til spillis og svo mætti lengi telja.  Á Íslandi ætti að 

vera hægt að koma upp slíkum gagnagrunni og eins og svo oft áður 

þegar hugtökin þýði og úrtök ber á góma, þá er Ísland gríðarlega vel 

sett hvað slíkt verkefni varðar.  Ísland er eyja, framarlega á 

upplýsingatæknisviðinu og aðeins einn blóðbanki á landinu, að vísu 

með útibú á Akureyri og einn blóðsöfnunarbíl.  Það á ekkert að vera í 

veginum fyrir því að koma upp landlægum gagnagrunni þar sem blóð 

er skráð inn með öllum viðeigandi upplýsingum og síðan skráð út, af 

hvaða ástæðum sem er, af þeim sem þarf að nota það og hvað hann 

ætlar að gera við það.  En það er ekki nóg að búa yfir og hamra inn 

upplýsingar í gagnagrunn, það þarf að vera hægt að sækja þessa 

upplýsingar og vinna úr þeim með auðveldum og skýrum hætti.  Væri 

slíkt fyrirkomulag fyrir hendi á Íslandi myndi það gera öll viðlíka 

verkefni og þetta, ársskýrslu eða hvað annað sem hugsast getur miklu 

einfaldara og skýrara.  Það myndi auðvelda og flýta fyrir að sjá vænta 

þróun í blóðgjafar- og notkunarmálum landans og gefa Blóðbankanum 

og heilbrigðiskerfinu færi á að bregðast við í tíma. 

Þetta er ekki tæmandi listi og aðeins það sem höfundur hefði mikinn áhuga á 

að sjá framkvæmt.  Sérstaklega ársskýrslan en það er rit sem gaman væri að 

fletta í gegnum, ef sú skýrsla yrði eitthvað í áttina að þeirri bresku sem 

höfundur gluggaði í og finna má hérna á vefnum: 

 http://www.nhsbt.nhs.uk/annualreview/pdf/?docid=100920095051-

4cb59079fbe14b8996ad0e2cafbc742b&issue=2009%E2%80%932010&pdf=

22187_Annual_Review 

